
ANNOTATSIYA 
Ushbu maqolada mustaqillik davrida O‘zbekistonda mavjud ekologik holatni 

barqarorlashtirish maqsadida xalqaro hamkorligimizning ajralmas qismi bo‘lgan Mustaqil Davlatlar 
Hamdo‘stligi bilan o‘zaro amalga oshirilgan ishlar borasida mulohazalar keltirilgan. Bu 
mulohazalar asosida mazkur maqola O‘zbekiston va MDH o‘rtasidagi atrof-muhit himoyasi 
sohasidagi hamkorligini mintaqaviy va global ahamiyatli ekaniga urg‘u beradi. Shuningdek, 
O‘zbekistonning MDH bilan atrof-muhit himoyasi sohasidagi hamkorligi uzoq tarixga ega ekanligi, 
mazkur hamkorlik mintaqaviy ekologik muammolarni hal qilish, tabiiy resurslardan oqilona 
foydalanish va ekologik xavfsizlikni ta'minlashga xizmat qilayotganligi asoslangan. Kelajakda 
O‘zbekiston MDH doirasida atrof-muhitni muhofaza qilish sohasidagi hamkorlikning yanada 
kuchayishi nafaqat mintaqa, balki butun dunyo uchun muhim ahamiyatga ega ekanligi ilmiy nuqtai 
nazardan tahlil qilingan. 

Kalit so‘zlar: mustaqillik, xalqaro hamkorlik, mintaqaviy kelishuv, O‘zbekiston, ekologiya, 
atrof-muhit, MDH, tabiat muhofazasi, ko‘kalamzorlashtirish, yashil iqtisodiyot. 

ИСТОРИЯ СОТРУДНИЧЕСТВА УЗБЕКИСТАНА С СОДРУЖЕСТВОМ 

НЕЗАВИСИМЫХ ГОСУДАРСТВ В ОБЛАСТИ ОХРАНЫ ОКРУЖАЮЩЕЙ СРЕДЫ 
 

АННОТАЦИЯ 
В данной статье представлены наблюдения о работе, проводимой с Содружеством 

Независимых Государств, которая является неотъемлемой частью нашего международного 
сотрудничества, в целях стабилизации существующей экологической ситуации в 
Узбекистане в период независимости. На основе этих наблюдений в данной статье 
подчеркивается региональное и глобальное значение сотрудничества Узбекистана и СНГ в 
области охраны окружающей среды. Также исходит из того, что сотрудничество 

Узбекистана с СНГ в области охраны окружающей среды имеет многолетнюю историю, и 
это сотрудничество служит решению региональных экологических проблем, рациональному 
использованию природных ресурсов и обеспечению экологической безопасности. С научной 
точки зрения анализируется, что дальнейшее укрепление сотрудничества Узбекистана со 
странами СНГ в области охраны окружающей среды в будущем имеет большое значение не 
только для региона, но и для всего мира. 

Ключевые слова: независимость, международное сотрудничество, региональное 
соглашение, Узбекистан, экология, окружающая среда, СНГ, охрана природы, экологизация, 
зеленая экономика. 

  
Khikmatjon K.Avezov, 

Historical Department of the National University of Uzbekistan 
Researcher, Department of History of Uzbekistan 

 
HISTORY OF COOPERATION OF UZBEKISTAN WITH THE 

COMMONWEALTH OF INDEPENDENT STATES IN THE FIELD OF 
ENVIRONMENTAL PROTECTION 

ABSTARCT 
This article presents reflections on the activities carried out in cooperation with the 

Commonwealth of Independent States (CIS), an integral part of Uzbekistan’s international 
collaboration, aimed at stabilizing the ecological situation in the country during the period of 
independence. The paper highlights the implemented measures within this cooperation and provides 
conclusions on the steps taken to address environmental challenges. It is also based on the fact that 
Uzbekistan's cooperation with the CIS in the field of environmental protection has a long history, 
and this cooperation serves to solve regional environmental problems, rational use of natural 
resources and ensure environmental safety. It is analyzed from a scientific point of view that further 
strengthening of cooperation between Uzbekistan and the CIS in the field of environmental 
protection in the future is of great importance not only for the region, but also for the whole world. 

Index Terms: independence, international cooperation, regional agreement, Uzbekistan, 
ecology, environment, CIS, nature conservation, greening, green economy. 

  
Kirish: 
Jahon amaliyotidan malumki, har bir mustaqil davlat, ayniqsa mustaqil taraqqiyot yo‘liga 

kirgan mamlakatlar hech qachon o‘z qobig‘iga o‘ralib rivojlanmagan. Aksincha mustaqil rivojlanish 
yo‘lini tanlashi bilanoq jahon hamjamiyatiga qo‘shilish orqali o‘z taqdirini belgilagan. Shuning 
uchun ham O‘zbekiston mustaqil davlat maqomiga erishishi bilanoq jahon hamjamiyatiga 
qo‘shilish yo‘lini tutdi. 

Har bir xalq o‘z taqdirini o‘zi belgilashi tamoiliga sodiq qolgan holda va milliy 
manfaatlarimiz himoyasini xalqaro munosabatlarning asosiy tamoili qilib belgilagan O‘zbekiston 
tashqi siyosatining diqqat markazida Mustaqil Davlatlar Hamdo‘stligi doirasidagi davlatlar bilan 
o‘zaro teng aloqalarni mustahkamlash bo‘ldi.  

Chunki sho‘ro tuzumi sharoitida hukm surgan boshqaruvning mar- kazlashtirilgan 
ma’muriy-buyruqbozlik usuli, mustabidlik siyosati sobiq ittifoq tarkibiga kirgan mamlakatlarni 
iqtisodiy jihatdan bir-biriga shunday bog‘lab qo‘ygan ediki, natijada ular o‘zaro qaramlik domiga 
tushib qolgan edilar. Shuning uchun sobiq ittifoq tarkibidan ajralib chiqqan yosh mustaqil davlatlar 
buni chuqur his qilar va mavjud qiyinchiliklar hamda iqtisodiy inqirozdan chiqishning, mustabid 
siyosat asoratidan qutulishning birdan-bir yo‘li bir yoqadan bosh chiqarib, harakat qilish edi. Ana 
shu nuqtai nazardan ham O‘zbekiston Mustaqil Davlatlar Hamdo‘stligi g‘oyasini qo‘llab - 
quvvatladi. 

1991-yil 21 dekabrda Ozarbayjon, Armaniston, Belorus, Qozog‘iston, Qirg‘iziston, 
Moldova, Rossiya, Tojikiston, Turkmaniston, O‘zbekiston va Ukraina davlatlari boshliqlari 
Almatida uchrashib Mustaqil Davlatlar Hamdo‘stligiga asos soldilar. Shu tariqa XX asrning muhim 

voqealaridan biri sodir bo‘ldi — MDH ixtiyoriy iqtisodiy uyushma yuzaga keldi. Shundan buyon 
MDHning bir necha yig‘ilishlari o‘tkazildi, ko‘p hujjatlar qabul qilindi. Ularning bari uzoq yillar bir 
davlat bo‘lib kelgan mamlakatlararo iqtisodiy, madaniy, harbiy va boshqa sohalardagi aloqalarni 
yangi sharoitlarda - mustaqil munosabatlar tarzida davom ettirishga qaratilgan [2:528]. 

Metodlar: 
Maqolada umumqabul qilingan metodlar – ilmiylik, xolislik, tarixiylik kabi usullardan 

foydalangan holda, O‘zbekistonning MDH bilan atrof-muhit himoyasi sohasidagi hamkorlik tarixi, 
yutuqlari va kelajakdagi istiqbollari koʻrib chiqiladi.  

Tadqiqot natijalari: 
Mustaqil Davlatlar Hamdo‘stligi (MDH) postsovet mamlakatlari uchun muhim mintaqaviy 

tashkilot boʻlib, uning maqsadi iqtisodiy, siyosiy va ijtimoiy hamkorlikni rivojlantirishdan iborat. 
O‘zbekiston 1991-yilda MDHga a'zo boʻlganidan buyon tashkilotning atrof-muhitni muhofaza 
qilish sohasidagi dasturlarida faol ishtirok etmoqda. Atrof-muhit muammolari, ayniqsa, Markaziy 
Osiyo mintaqasida, transchegaraviy xarakterga ega boʻlib, ularni hal qilishda hamkorlik muhim 
ahamiyatga ega.   

MDH tashkil etilganidan boshlab, atrof-muhitni muhofaza qilish uning asosiy 
yoʻnalishlaridan biri boʻlib kelgan. MDH doirasida atrof-muhit muammolarini hal qilish uchun bir 
qator hujjatlar va dasturlar qabul qilingan. Shu o‘rinda MDHni tashkil etish to‘g‘risidagi 1991-yil 8-
dekabrdagi Minskda imzolangan shartnomaning to‘rtinch moddasi birinchi hat boshida “Oliy 
Ahdlashuvchi Tomonlar o‘z xalqlari va davlatlari o‘rtasida siyosat, iqtisodiyot, madaniyat, ta’lim, 
sog‘liqni saqlash, atrof-muhitni muhofaza qilish, fan, savdo, gumanitar va boshqa sohalarda teng 
huquqli va o‘zaro manfaatli hamkorlikni rivojlantiradilar, keng axborot almashinuviga 
ko‘maklashadilar, o‘zaro majburiyatlarga vijdonan va qat’iy rioya qiladilar” deb takidlangan bo‘lsa, 
yettinchi moddasning umumiy muvofiqlashtiruvchi institutlari orqali teng asosda amalga 
oshiriladigan birgalikdagi faoliyat sohalarining to‘rtinchisi “atrof-muhitni muhofaza qilish 
sohasidagi hamkorlik, ekologik xavfsizlikning kompleks xalqaro tizimini yaratishda ishtirok 
etish”[3] deb belgilanganligi tashkilotning faoliyati tamoillarida bu tarmoqning nechog‘lik muhim 
ekanligini ko‘rsatadi. 

 1992-yilda MDH a'zo davlatlari "Atrof-muhitni muhofaza qilish toʻgʻrisida"gi konvensiyani 
imzoladilar. Bu hujjat atrof-muhitni muhofaza qilish, tabiiy resurslardan oqilona foydalanish va 
ekologik xavfsizlikni ta'minlashni nazarda tutgan. 

Dunyo xalqlarini tashvishga solayotgan va insoniyatning faol sa’y-harakatlarini talab 
qiladigan global va mintaqaviy ekologik muammolarni hal etish zarurati hozirgi davrning dolzarb 
masalalaridan biri ekanligini to‘g‘ri anglagan O‘zbekiston 1992-yil 8-fevralda MDH davlatlari 
rahbarlari tomonidan imzolangan shartnomaga muvofiq tuzilgan Davlatlararo Ekologiya 
Kengashining to‘la huquqli a’zosi bo‘lib bu tashkilotga qo‘shildi. 

 1993-yil 22-yanvarda Minskda bo‘lib o‘tgan Mustaqil Davlatlar Hamdo‘stligi davlat 
boshliqlari Kengashida MDH ning Nizomi qabul qilindi. Unda takidlab o‘tilgan asosiy 7 ta 
maqsadning eng birinchisida ekologik sohada hamkorlikni amalga oshirish siyosiy, iqtisodiy, 
insonparvarlik va madaniy aloqalarni o‘rnatish qatorida muhim va dolzard ekanligi alohida qayd 
etilgan edi[4:24]. 

Mintaqamizdagi orol boʻyi muammolarini bartaraf etish borasida olib borilayotgan islohotlar 
samarasida 1995-yil 18-20-sentyabr kunlari oʻtkazilgan Orol dengizi havzasini barqaror 
rivojlantirish boʻyicha konferensiyasi davomida 5 ta Markaziy Osiyo mamlakatlarining 
prezidentlari tomonidan ilk bor tarixiy “Nukus deklaratsiyasi” imzolandi va, unga binoan, bu 
mamlakatlar barqaror rivojlantirish va „21-asr uchun kun tartibi"ga qatʼiy tarzda tarafdori 
ekanliklari oʻz tasdiqini topdi. Bugungi kunda bu masalalar boʻyicha prezidentimiz ham oʻz fikr va 
mulohazalarini bildirmoqda: Atrof-muhitni muhofaza qilish va ekologik holatni yaxshilashga 
eʼtiborni kuchaytirishimiz kerak. Avvalo, orol fojiasi oqibatlarini yumshatish boʻyicha boshlagan 
misli koʻrilmagan ishlarimizni davom ettirib, dengizning qurigan tubida oʻrmonzorlarni 
kengaytirish Nukus Urganch Xiva shaharlari atrofida „yashil belbogʼlar" barpo etishimiz lozim"[5]. 

1996-yilda O‘zbekiston Respublikasining “Atmosfera havosini muhofaza qilish 

to‘g‘risida”gi qonuni qabul qilindi. Mazkur qonun qilingandan keyin O‘zbekiston Respublikasi 
Tabiatni muhofaza qilish davlat qo‘mitasi tomonidan vazirliklar, idoralar, tashkilotlar va korxonalar 
bilan birgalikda atmosfera havosiga salbiy ta’sirni kamaytirish choralari ma’lum tizimga solindi. 
2007-yil yakunlariga ko‘ra atmosferaga chiqarilayotgan ifloslantiruvchi moddalarning umumiy 
hajmi 2 mln tonnagacha qisqardi. 2000-yilda “Ekologik ekspertiza to‘g‘risida”gi O‘zbekiston 
Respublikasining qonuni qabul qilinishi atrofmuhitni muhofaza qilish sohasida katta ahamiyatga 
ega bo‘ldi. Mazkur qonunning qabul qilinishi bilan Davlat ekologik ekspertizasining aniq vazifalari 
belgilab berildi. O‘zbekiston Respublikasi Prezidentining 2017-yil 21-apreldagi “Ekologiya va 
atrofmuhitni muhofaza qilish sohasida davlat boshqaruvi tizimini takomillashtirish to‘g‘risida”gi 
farmoniga muvofiq Respublikada ekologik xavfsizlikni ta’minlash va atrof-muhitni davlat 
boshqaruvini tubdan takomillashtirish, ekologik holatni yaxshilash, chiqindilarning fuqarolar 
sog‘ligiga zararli ta’sirini oldini olish, aholi darajasi va sifatini oshirish uchun qulay sharoitlar 
yaratish, maishiy chiqindilarni yig‘ish, saqlash tashish, utilizasiya qilish, qayta ishlash va ko‘mish 
tizimini yanada takomillashtirish maqsadida O‘zbekiston Respublikasi tabiatni muhofaza qilish 
davlat qo‘mitasi qaytadan O‘zbekiston Respublikasi ekologiya va atrof-muhitni muhofaza qilish 
davlat qo‘mitasi etib tashkil etildi. Farmonda shuningdek “Xorijiy mamlakatlarning ekologiya va 
atrof-muhitni muhofaza qilish organlari faoliyatini tashkil qilishga oid tajribasidan kelib chiqqan 
holda mamlakatimiz qonunchiligiga Davlat ekologiya qo‘mitasi O‘zbekiston Respublikasi Vazirlar 
Mahkamasi oldida hisobot berib borishi yuzasidan o‘zgartish va qo‘shimchalar kiritish nazarda 
tutgan[1]”ligi O‘zbekiston hamkorlikning ahamiyati borasidagi pazitsiyasini ochiqlaydi.  
O‘zbekiston Respublikasi tabiatni muhofaza qilish bo‘yicha xalqaro hamkorligi milliy qonunchilik 
va xalqaro hamkorlikning konvensiyalari asosida tartibga solinadi[13]. 

O‘zbekiston MDHning atrof-muhit sohasidagi faoliyatida muhim oʻrin tutadi. Mamlakat 
mintaqaviy ekologik muammolar, jumladan, Orol dengizi muammosi, suv resurslarining kamayishi 
va tuproqning shoʻrlanishi kabi masalalar bilan bogʻliq muammolarni hal qilishda faol ishtirok 
etadi. 

O‘zbekiston va MDH o‘rtasidagi keng ko‘lamli hamkorlikning asosiy yo‘nalishlaridan biri 
bo‘lmish atrof-muhit himoyasidagi hamkorlikning asosiy bosqichlarini shartli ravishda quyidagicha 
izohlash mumkin: 

- 1990-yillar: Dastlabki Hamkorlik. O‘zbekiston MDHning atrof-muhitni muhofaza qilish 
boʻyicha dastlabki dasturlarida ishtirok etishni boshladi. Bu davrda Orol dengizi muammosi keng 
muhokama qilindi va mintaqaviy hamkorlikning zarurligi ta'kidlandi. 

- 2000-yillar: Amaliy Hamkorlikning Kuchayishi. 2000-yillarda O‘zbekiston va MDH a'zo 
davlatlari oʻrtasida amaliy hamkorlik kuchaydi. Suv resurslarini boshqarish, tuproqni muhofaza 
qilish va iqlim oʻzgarishiga qarshi kurashish boʻyicha bir qator loyihalar amalga oshirildi. 

- 2010-yillar: Strategik Hamkorlik. Soʻnggi yillarda O‘zbekiston MDH doirasida atrof-
muhitni muhofaza qilish boʻyicha strategik hamkorlikni yoʻlga qoʻydi. Bu davrda iqlim 
oʻzgarishiga qarshi kurashish, qayta tiklanadigan energiya manbalarini rivojlantirish va ekologik 
ta'limni yoyish kabi yangi yoʻnalishlar paydo boʻldi. 

O‘zbekistonning MDH hamkorligi doirasidagi yutuqlariga to‘htaladigan bo‘lsak, 
O‘zbekiston MDH bilan hamkorlikda bir qator muhim yutuqlarga erishdi jumladan: 

- Orol dengizi muammosining hal etilishi uchun hamkorlikda kurash natijadorligi sababidan, 
O‘zbekiston MDH a'zo davlatlari bilan birgalikda Orol dengizi muammosini hal qilish boʻyicha bir 
qator chora-tadbirlarni amalga oshirdi. Bu masala boʻyicha xalqaro konferensiyalar oʻtkazildi va 
loyihalar ishlab chiqildi. 

MDHni tashkil etish tо‘g‘risidagi bitimning 4-moddasi asosida a’zo-davlatlar atrof-muhitni 
muhofaza qilish sohasidagi hamkorlikni rivojlantirish va о‘zaro majburiyatlarga vijdonan va 
qat’iyatli rioya qilish majburiyatlarini о‘z zimmalariga olishgan edi. BMT Nizomining 1-moddasi 
3-bandida: “xalqaro muammolarni hal qilishda xalqaro hamkorlikni amalga oshirish”[9] deb qayd 
etilgan va ushbu norma ishtirokchi davlatlarga xalqaro muammolarni hal qilish va oqibatlarini 
yumshatish uchun birlashish majburiyatini yuklaydi. MDH Nizomida ekologik sohadagi 
hamkorlikni mustahkamlashning huquqiy fundamenti sifatida quyidagi omillar xizmat qiladi: 

birinchidan, Orol dengizi, Orolbо‘yi mintaqasi geografik joylashuvi bо‘yicha eski ittifoq hududiga 
kiradi, MDH esa eski ittifoq davlatlari rahbarlari о‘rtasidagi bitim va o‘zaro kelishuvlar asosida 
tashkil etilgan; ikkinchidan, Orolbо‘yi aholisi, asosan, О‘zbekiston va Qozog‘iston fuqarolari 
bо‘lib, ular MDHga a’zo-davlatlar hisoblanadi; uchinchidan, MDH Orol dengizining qurish tarixi 
va uning keyingi taqdiri bevosita bog‘liq bо‘lgan mintaqaviy xalqaro tashkilotdir; tо‘rtinchidan, 
Orol fojiasi nafaqat Markaziy Osiyo mintaqasi, balki butun dunyo uchun ekotizimning buzilishi; 
beshinchidan, о‘tmishda Orol dengizidan baliq ovlash ba’zi sobiq ittifoq davlatlari aholisi uchun 
iqtisodiy va moliyaviy manba bо‘lib xizmat qilgan. MDHga a’zo-davlatlarning 2013-yil 31-
maydagi atrofmuhitni muhofaza qilish sohasida hamkorlik tо‘g‘risidagi bitim kuchga kirishi bilan 
1992-yil 8-fevraldagi ilgari mavjud bо‘lgan bitim, shuningdek, 2002-yil 7-oktabrdagi Bayonnoma 
о‘z kuchini yо‘qotgan[6] . Ushbu bitim doirasida MDHga a’zodavlatlarning hukumat rahbarlari 
Bitimni amalga oshirish uchun MDHga a’zodavlatlarning “Davlatlararo ekologik Kengashi” ni 
tuzishga kelishib oldilar . Bitimda Orol fojiasi uzoq vaqtdan beri butun jahonda tan olingan 
bо‘lsada, Orol fojiasining zararli oqibatlarini yumshatish bо‘yicha MDHga ishtirokchi-davlatlar 
о‘rtasidagi hamkorlik vazifalarida to‘liq e’tiborga olmaganligi uni asosiy kamchiligi bo‘lsada shu 
bitimning mintaqa uchun ahamiyati beqiyos. 

- Suv resurslarini to‘g‘ri boshqaruvining yo‘lga qo‘yilishi transchegaraviy daryolar mavjud 
bo‘lgan MDH davlatlari uchun katta ahamiyatga ega. Mintaqaviy suv resurslarini boshqarish 
boʻyicha MDH doirasida bir qator kelishuvlar imzolandi. O‘zbekiston Amudaryo va Sirdaryo 
daryolaridan oqilona foydalanish boʻyicha hamkorlikni yoʻlga qoʻydi. 

2021-yil 13-dekabrda Sirdaryo havzasida atrof-muhitni muhofaza qilish va suv sifati 
masalalari bo‘yicha O‘zbekiston-Qozog‘iston qo‘shma ishchi guruhining navbatdagi yig‘ilishi 
bo‘lib o‘tdi.   

Ushbu yig‘ilish MDH davlatlari mintaqaviy hamkorligining yorqin namunasi bo‘lib, unda 
transchegaraviy suv resurslaridan oqilona foydalanish, davlatlararo munosabatlarni mustahkamlash 
va suv resurslarini birgalikda boshqarishning samarali mexanizmlarini ishlab chiqish muhokama 
qilindi.   

Yig‘ilishda alohida ta’kidlanishicha, O‘zbekiston Respublikasi uchun transchegaraviy suv 
resurslarini muvofiqlashtirilgan boshqarish va ularni muhofaza qilish ustuvor ahamiyatga ega. 
Shuningdek, suv resurslarini ifloslanish va inson faoliyatining salbiy ta’siridan himoya qilish, shu 
jumladan ekologik oqibatlarni minimallashtirishga qaratilgan yangi tashabbuslar qabul qilinishi 
kerakligi ta’kidlandi.  

Ishtirokchilar suv sifati va atrof-muhitni muhofaza qilish sohasidagi hamkorlikni yanada 
rivojlantirishga chaqirdilar[10].   

- O‘zbekiston MDHning iqlim oʻzgarishiga qarshi kurashish boʻyicha dasturlarida faol 
ishtirok etadi. Bu sohada bir qator loyihalar amalga oshirildi, jumladan, qayta tiklanadigan energiya 
manbalarini rivojlantirish va bu orqali ekologik xavf darajasi yuqori bo‘lgan IES laridan 
foydalanishni qisqartirish maqsad qilib qo‘yilgan. 

Davlat ekologiya qo‘mitasi vakillari iqlim o‘zgarishi va uning ta’sirlari yumshatish bo‘yicha 
MDHning hos tashkilotlari bilan doimiy ravishda hamkorlik qilib o‘zaro qo‘shma bayonotlar berib 
borishadi. Ayniqsa so‘nggi yillardagi davomli hamkorlik davomida quyidagi masalalar muhokama 
qilinmoqda:   

- Iqlim o‘zgarishining tabiatga ta’siri – bioxilma-xillikning kamayishi va ekotizimlarning 
buzilishi;   

- Havoning ifloslanish darajasini pasaytirish bo‘yicha rejalar;   
- O‘zbekistonning 2019-2030 yillardagi "yashil iqtisodiyot"ga o‘tish strategiyasi;   
- Mamlakatda xalqaro tashkilotlar bilan birgalikda olib borilayotgan iqlim o‘zgarishiga 

qarshi loyihalar.   
Xususan, "yashil iqtisodiyot" strategiyasi doirasida qayta tiklanadigan energiya manbalarini 

joriy etish, ekologik texnologiyalarni rivojlantirish va atrof-muhitni muhofaza qilish choralari 
ko‘rilayotgani o‘tgan uchrashuvlar bayonotlarda ta’kidlab boriladi. Xalqaro hamkorlikdagi loyihalar 
esa iqlim o‘zgarishining salbiy oqibatlarini kamaytirishga qaratilgan[11]. 



ЎТМИШГА НАЗАР | ВЗГЛЯД В ПРОШЛОЕ | LOOK TO THE PAST                                                                                                                                    №6 | 2025 

25 

Makaziy Osiyodagi muhim geosiyosiy nuqtada joylashgan va mintaqaga tasir o‘tqaza 
oladigan davlat sifatida O‘zbekiston Mustaqil Davlatlat Hamdo‘stligi doirasida qator istiqbolli 
loihalarni amalga oshirishni o‘z tashqi siyosatining muhim aspekti sifatida qaramoqda va bu 
yo‘nalishda qator loihalarga amalga oshirishni reja qilgan. 

- Iqlim oʻzgarishiga qarshi kurashish. O‘zbekiston MDH doirasida iqlim oʻzgarishiga qarshi 
kurashish boʻyicha yangi loyihalarni amalga oshirishni rejalashtirmoqda. Bu borada 2024 yilning 21 
oktyabrida Oliy Majlis Senatining Orolbo‘yi mintaqasini rivojlantirish va ekologiya qo‘mitasi raisi 
B. Alixanov boshchiligidagi O‘zbekiston delegatsiyasi Rossiya Federatsiyasining Sankt-Peterburg 
shahrida bo‘lib o‘tgan MDH PA iqlim o‘zgarishiga moslashish masalalari bo‘yicha seminarida 
ishtirok etdi. 

Tadbir MDH Parlamentlararo Assambleyasi huzuridagi Ekologiya va tabiatdan foydalanish 
bo‘yicha ekspert kengashining majlisi doirasida bo‘lib o‘tgan bo‘lib, seminarning “Iqlim 
o‘zgarishining ekotizimlarga taʼsiri” va “Xalqaro hamkorlik va iqlim o‘zgarishiga moslashishni 
huquqiy tartibga solish muammolari” mavzulariga bag‘ishlangan seksiya majlislarida 
ekotizimlarning moslashuvining muhim masalalari va xalqaro hamkorlikni faollashtirish zaruriyati 
kabilar shuningdek, MDH davlatlarining bu boradagi qonunchiligini takomillashtirish masalalari 
muhokama qilindi. 

Muhokama yakunlari bo‘yicha parlamentlar, hukumatlar, xalqaro va milliy tashkilotlarga 
yo‘llangantaklif va tavsiyalar qabul qilindi[12]. 

- Yashil texnologiyalarni joriy etish sohasidagi hamkorlik. Mamlakatimiz MDH a'zo 
davlatlari bilan birgalikda yashil texnologiyalarni joriy etish va qayta tiklanadigan energiya 
manbalarini rivojlantirish boʻyicha hamkorlikni kuchaytirmoqda. Ayniqsa O‘zbekiston 
Respublikasi Prezidentining 2023 yil 12 may sanasidagi “Yashil energiya” sertifikatlari tizimini 
joriy etish chora-tadbirlari to‘g‘risida PQ-156-sonli qaror[7]i bu boradagi islohotlarning mantiqiy 
davomi bo‘ldi. 

- Ekologik ta'limni rivojlantirish sohasidagi hamkorlik to‘g‘risida gap ketganda O‘zbekiston 
MDH doirasida ekologik ta'limni yoyish va xalqaro hamkorlikni rivojlantirish boʻyicha yangi 
dasturlarni ishlab chiqilayotganini alohida takidlab o‘tish lozim. Jumladan 2024-yilning 22 – 
noyabr sanasidagi Rossiya Federatsiyasining Sankt-Peterburg shahrida bo‘lib o‘tgan Mustaqil 
Davlatlar Hamdo‘stligiga a'zo davlatlar parlamentlararo assambleyasida qabul qilingan MDHga 
aʼzo davlatlar uchun ekologik taʼlimning namunaviy konsepsiyasi toʻgʻrisidagi qarorda shunday 
deyilgan “MDHga aʼzo davlatlar uchun ekologik taʼlimning namunaviy konsepsiyasi (keyingi 
oʻrinlarda Konsepsiya deb yuritiladi) Mustaqil Davlatlar Hamdoʻstligiga aʼzo davlatlarga ekologik 
taʼlim sohasida strategik rejalashtirish sohasida yoʻl-yoʻriq koʻrsatishga moʻljallangan va Mustaqil 
Davlatlar Hamdoʻstligi hududida yashovchi fuqarolarning ekologik taʼlim olish huquqini amalga 
oshirish uchun shart-sharoitlar yaratishga qaratilgan. 

Ekologik ta'lim strategik yo‘nalishga ega bo‘lishi va barqaror rivojlanish uchun ekologik 
ta'lim bo‘lishi kerak. Uning strategik yo‘nalishi MDHga a'zo davlatlarning ekologik barqaror 
ijtimoiy-iqtisodiy rivojlanishga o‘tishlari sharoitida inson kapitalini rivojlantirishning ustuvor milliy 
vazifalari bilan belgilanadi va 2030 yilgacha bo‘lgan davrda Barqaror rivojlanish maqsadlaridan 
kelib chiqqan holda xalqaro hamjamiyatning tavsiyalariga mos keladi[8].” 

Xulosa: 
Mustaqil Davlatlar Hamdo‘stligining (MDH) vujudga kelishi ham tabiiy, ham tarixiy 

ahamiyatga ega bo‘lgan hodisadir. U yangi mustaqil davlatlarning suverenitetini saqlab, bir 
vaqtning o‘zida yagona iqtisodiy makonni shakllantirishga qaratilgan. Sobiq Ittifoq davrida o‘zaro 
bog‘langan va o‘rgimchak to‘riga o‘xshab chuvalashgan ishlab chiqarish tizimini saqlab qolgan 
holda, MDH a‘zolari teng huquqli hamkor sifatida jahon bozori me’yorlari va qonun-qoidalariga 
muvofiq munosabatda bo‘lishi zarur. Bu dunyo tomonidan tan olingan haqiqatga asoslangan 
tamoyil bo‘lib, uning ahamiyati barqarorligini saqlab qolishi lozim[2:533]. 

Xalqaro tashkilotlarning mavjudligi, yangilarining tashkil etilishi keng imkoniyatlar eshigini 
ochadi, butun insoniyatni yaqinlashtiradi va sivilizatsiyaning bundan-da tez suratlarda rivojlanishiga 
imkon yaratadi. 

Hukumatlararo tashkilotlar hamkorligi turli davlatlar o‘rtasidagi o‘zaro munosabatlarni 
qaror topdirish va vujudga kelayotgan muammolarni samarali hal etish mexanizmlarining 
ahamiyatini yanada teranroq tushunishga yordam beradi. Bu o‘z navbatida, davlatlarning ichki va 
tashqi siyosati yaqinlashuviga sabab bo‘ladi[4:9].  

O‘zbekistonning MDH bilan atrof-muhit himoyasi sohasidagi hamkorligi uzoq tarixga ega. 
Bu hamkorlik mintaqaviy ekologik muammolarni hal qilish, tabiiy resurslardan oqilona foydalanish 
va ekologik xavfsizlikni ta'minlashga qaratilgan. Kelajakda O‘zbekiston MDH doirasida atrof-
muhitni muhofaza qilish sohasidagi hamkorlikni yanada kuchaytirish niyatida. Bu esa nafaqat 
mintaqa, balki butun dunyo uchun muhim ahamiyatga ega. 

